
Cyflwyniad
Mae pobl wrth graidd ein cenhadaeth – i adeiladu byd lle mae pobl a natur yn ffynnu. Pobl yw enaid ein gwaith, a rhaid inni gysylltu â, a denu, mwy o gefnogaeth a 
chefnogaeth fwy amrywiol os ydym am fynd i’r afael â’r bygythiadau mwyaf arwyddocaol sy’n wynebu ein byd naturiol. Yn fwy na hynny, er mwyn sicrhau llwyddiant ein 
hymdrechion cadwraethol, gwyddom fod arnom angen gwybodaeth ac arbenigedd pobloedd cynhenid a chymunedau lleol, a bod angen inni weithio ochr yn ochr â nhw gyda 
pharch diysgog at hawliau dynol. Mae hefyd angen inni ddenu, datblygu a chadw gweithlu mwy amrywiol sy’n gallu rhoi’r ysbrydoliaeth sydd ei hangen arnom ac a fydd yn sail 
i’n holl ymdrechion. 

Rydym yn benderfynol o wella ein hymagwedd at y 
pryderon hyn sy’n seiliedig ar bobl a dyna un rheswm 
allweddol dros flaenoriaethu’r gwaith o ddatblygu’r 
Strategaeth Amrywiaeth, Tegwch a Chynhwysiant hwn 
i WWF-UK. Pleser o’r mwyaf yw dweud ein bod wedi 
cyrraedd pwynt lle rydym yn nodi ein hymrwymiad 
hirdymor. Mae’r ddogfen hon yn amlinellu’r newidiadau 
yr ydym yn eu gwneud i’n ffordd o weithio, sut yr ydym yn 
canolbwyntio ar gynnydd cynaliadwy dros berffeithrwydd, 
a’r ffordd yr ydym yn ysbrydoli pobl i ymuno â ni yn y 
gwaith o adfywio ein byd. 

Daethom yn bell ers ffurfio WWF yn 1961, pan oedd 
llawer o’r dulliau cadwraeth yn dueddol o anwybyddu 
diwylliannau, hawliau a gwybodaeth gynhenid. Yn fwy 
diweddar, yn dilyn Adolygiad Annibynnol a gomisiynwyd 
gan WWF International, mae holl swyddfeydd WWF wedi 
ymrwymo i roi mesurau llym ar waith i fynd i’r afael â’r 
diffygion a nodwyd yn yr adolygiad ac i sicrhau bod ein 
partneriaid, gan gynnwys y llywodraethau lle rydym yn 
gweithio, yn deall beth a ddisgwylir a’r hyn sy’n ofynnol 
ganddynt.  

Gwyddom fod llawer mwy i’w wneud. Ein man cychwyn 
yw’r strategaeth hon. Ei helfennau ‘datblygu, sicrhau 
amrywiaeth a gwreiddio’ yw’r prif feysydd y byddwn yn 
canolbwyntio arnynt rhwng nawr a 2025.

Gwnaethom gynnydd da eisoes – er enghraifft, ymgysylltu 
â chydweithwyr a chefnogwyr yn ystod cyfnodau 
allweddol megis Wythnos Cydraddoldeb Hiliol a Mis Hanes 
LHDTC+, adolygu ein cyfathrebiadau i sicrhau eu bod 
mor gynhwysol a hygyrch ag y gallant fod, a rhoi ar waith 
safonau arweinyddiaeth sy’n canolbwyntio ar fodelu rôl 
ac arweinyddiaeth gynhwysol. Ond gwn fod llawer mwy 
i’w wneud. Y cynllun hwn yw ein hymrwymiad hirdymor 
i wella’n barhaus, i gael y trafodaethau anodd sydd eu 
hangen, ac i ddal ein hunain i gyfrif. 

Diolch yn fawr iawn i’n tîm Amrywiaeth, Tegwch a 
Chynhwysiant, ac i’r holl grwpiau ar draws WWF-UK sydd 
wedi helpu i greu’r strategaeth hon. Bydd angen amser 
a phenderfyniad i gyflawni ein nodau o ran amrywiaeth, 
tegwch a chynhwysiant. Ond mae gennyf bob ffydd y 
byddwn yn llwyddo – yn anad dim am fod y strategaeth 
hon wedi’i datblygu gan yr union bobl a fydd yn ei rhoi 
ar waith. Mae’r grŵp gweithredol, yr ymddiriedolwyr a 
minnau wedi ymrwymo i roi’r newidiadau a amlinellir yn 
y strategaeth hon ar waith, ac i fod yn dryloyw am ein 
cynnydd wrth wneud hynny.

Byddwn yn datblygu diwylliant 
cynhwysol yn WWF-UK, lle byddwn yn 
denu ac yn cadw’r dalent orau, a lle 
mae pawb yn perthyn. 

Byddwn yn sicrhau amrywiaeth lle 
bo angen – ar draws ein gweithlu, ein 
cefnogwyr a’n partneriaid. 

Byddwn yn gwreiddio gweithgarwch 
Amrywiaeth, Tegwch a Chynhwysiant 
ar draws popeth a wnawn fel ei fod yn 
rhan annatod o’n gwaith mewnol a’n 
gwaith allanol, ac nid yn ôl-ystyriaeth.

Bydd y gwaith hwn yn sail i’n hymdrechion parhaus i roi 
tegwch, cynhwysiant a pharch wrth wraidd popeth a 
wnawn.
Rydym yn cynnwys canllaw terminoleg (atodiad 3) er mwyn sicrhau bod y 
strategaeth mor gynhwysol â phosibl.

Ein gweledigaeth o ran Amrywiaeth, Tegwch a Chynhwysiant: 
Fel sefydliad, nod strategol WWF dros y degawd nesaf yw atal y broses o golli bioamrywiaeth, 
a dechrau ei gwrthdroi. Mae angen inni fynd i’r afael â her driphlyg: diwallu anghenion 
datblygu dynol, cyfyngu ar y codiad mewn tymereddau cyfartalog byd-eang i 1.5°C uwchben y 
lefelau cyn-ddiwydiannol, ac atal dirywiad yr amgylched ar dir a môr. Canlyniadau ymddatod 
amgylcheddol yw cynnydd mewn argyfyngau dyngarol. Mae ein bywydau a’n dyfodol yn 
dibynnu ar natur am aer glân, dŵr, bwyd a deunyddiau i greu cysgod. Er mai’r ddynol ryw sy’n 
achosi’r problemau hyn, gwyddom fod angen i bobl ym mhob man chwarae eu rhan i’w datrys. 
Dim ond trwy newid ein hymagwedd i ganolbwyntio ar bobl y byddwn ni yn WWF yn gallu 
cyflawni ein cenhadaeth. 

Fel sefydliad a arweinir gan genhadaeth, rydym yn cydnabod bod tegwch, cynhwysiant, parch a 
chynrychiolaeth yn hanfodol i’n gwaith dyddiol i warchod ein byd. 

Mae pobl wrth wraidd strategaeth WWF-UK: pobl frodorol sy’n stiwardio 32% o diroedd a 
dyfroedd mewndirol y byd. Mae 91% o’r rhain mewn cyflwr ecolegol da neu gymedrol. Rydym 
yn gweithio law yn llaw â phobloedd brodorol a chymunedau lleol i’w helpu i ddiogelu ac 
amddiffyn eu tiroedd a’u hadnoddau naturiol. Rydym yn cydnabod bod llawer o’r pwysau ar 
bobl frodorol a chymunedau lleol, a’r tiroedd maent yn eu stiwardio, yn cael eu creu’n allanol – 
o’r ffordd mae pobl mewn mannau eraill yn canfod a defnyddio adnoddau. Fwyfwy,  rydym yn 
gosod hawliau dynol wrth wraidd ein gwaith, gan sicrhau bod lleisiau pobl yn rhan o’r broses 
o wneud penderfyniadau, fod ganddynt ganiatâd gwybodus am ddim a roddwyd ymlaen 
llaw ar gyfer unrhyw ymyriadau ar eu tir, a bod ein holl raglenni’n gwbl unol â’n Fframwaith 
Diogeliadau Amgylcheddol a Chymdeithasol (ESSF) gan sicrhau y caiff eu hawliau eu parchu a 
bod ganddynt ymadferthedd. 

Datganiad o weledigaeth
Cenhadaeth: creu byd lle mae pobl a natur yn ffynnu.

I’r perwyl hwn, mae gan WWF-UK Strategaeth Amrywiaeth, Tegwch a Chynhwysiant benodol. Drwyddi, ein nod yw:: 

Trawsnewid ein ffyrdd o weithio i 
fod yn sefydliad sy’n cefnogi gwaith 
cadwraeth a lunnir gan bobl trwy 
roi ein Hegwyddorion Cadwraeth 
Gynhwysol ar waith; a

Chreu amgylchedd gweithio cynhwysol, 
diogel a grymusol fel bod ein holl staff 
yn ffynnu, yn unigol ac ar y cyd – gan 
ddenu, cadw a grymuso gweithlu 
amrywiol.

Ers 2020, rydym wedi:

• Recriwtio pennaeth a chynghorydd Amrywiaeth, Tegwch a Chynhwysiant i arwain ein gwaith yn y maes.

• Datblygu’r Hyrwyddwyr Amrywiaeth, Tegwch a Chynhwysiant traws-sefydliadol i fwrw ymlaen â’r agenda.

• Cynnal arolwg Amrywiaeth, Tegwch a Chynhwysiant staff gyfan.

• Cynnig gweithdai cynhwysiant ymwybodol.

• Creu Panda-clusion, platfform mewnol i gydweithwyr ar draws y DU a’r rhwydwaith ehangach ddod ynghyd i ddysgu, rhannu ac archwilio’r 
holl agweddau ar degwch, amrywiaeth a chynhwysiant. 

• Ariannu rhaglen hyfforddi ar gyfer ein grŵp Cydweithwyr o Liw.

• Cynnal grwpiau amrywiaeth staff – “Rainbow Pandas”, “Colleagues of Colour” a’r grŵp Anableddau.

• Sefydlu’r gweithgor ‘Gwell Egwyddorion Ymarfer’ sy’n bwrw ymlaen â safonau cynhwysiant ar draws ein gwaith polisi a rhaglenni allanol  
yn y DU. 

• Cyflwyno ceisiadau dienw fel rhan o’n prosesau recriwtio. 

• Cymryd camau i amrywio cynrychiolaeth ein hymddiriedolwyr a’n cenhadon ieuenctid. Cafwyd canlyniadau cadarnhaol. 

• Datblygu cyfres o safonau arweinyddiaeth sy’n gyson â’n gwerthoedd ac yn hyrwyddo arweinyddiaeth gynhwysol. 

• Gwella ein sgôr ‘ymdeimlad o berthyn yn WWF-UK’ o 6.3 i 7.0 (arolwg ymgysylltu cyflogeion).

• Gwella’r gwaith o gasglu data Amrywiaeth, Tegwch a Chynhwysiant a chyhoeddi data bwlch cyflog ar sail ethnigrwydd yn wirfoddol, wedi 
lleihau’r bwlch cymedrig o 12.0% (2021) i 8.32% (2022).

• Lleihau ein bwlch cyflog cymedrig ar sail rhywedd o 16.8% (2019) i 8.0% (2022).

• Datblygu polisïau newydd ar gyfer cymorth menopos ac addasiadau yn y gweithle. 

• Parhau i gynnig amrywiaeth o gyfleoedd dysgu Amrywiaeth, Tegwch a Chynhwysiant drwy weminarau mewnol ac allanol, gan gynnwys 
platfform Human Library a sefydliad Inclusive Employers.

• Dechrau gweithio gyda Sefydliad Taylor Bennett i gynnig dosbarthiadau meistr a anelwyd at raddedigion o gefndiroedd ethnig amrywiol. 

• Ynghyd â RSPB a’n partneriaid corfforaethol, creu Cronfa Gymunedol, sydd â’r nod o sbarduno gweithredu dros natur mewn cymunedau 
amrywiol ar draws y DU. Ysgogwyd hyn gan raglen ddogfen Wild Isles a Chynllun y Bobl dros Natur. 

• Cyflwyno rhaglen Gyrfaoedd Cynaliadwy newydd, yn targedu pobl ifanc 14-18 oed, eu hathrawon a’u rhieni o gefndiroedd Mynegai 
Amddifadedd Lluosog isel.

• Dathlu llawer o ddigwyddiadau ar sail ffydd ac amrywiaeth

• Adolygu a diweddaru ein polisïau diogelu plant ac oedolion o safbwynt sensitifrwydd ac amrywiaeth diwylliannol.

• Cyflwyno amcanion Amrywiaeth, Tegwch a Chynhwysiant gorfodol i’r holl staff.

Cefndir: 
Yn WWF-UK, nid ydym wedi gwneud cynnydd cystal â’r hyn sydd ei angen 
arnom i adlewyrchu ein bwriad neu ymrwymiad i Amrywiaeth, Tegwch a 
Chynhwysiant. Er inni wneud gwelliannau mewn llawer o feysydd, nid ydym 
wedi llwyddo i sicrhau newid systemig. Mae digwyddiadau’r blynyddoedd 
diwethaf – gan gynnwys y pandemig, #Me Too, #Black Lives Matter a 
llofruddiaeth George Floyd – wedi amlygu materion anghydraddoldeb ar sail 
rhywedd a hil, a hawliau LHDTC+ ac wedi bod yn gatalydd gwirioneddol i’r 
sefyllfa sydd ohoni. Mae etifeddiaeth wladychiaeth yn sector cadwraeth ac 
amgylcheddol y DU, sydd yn aml yn llywio’r ffordd yr ydym yn cyflawni ein 
gwaith. Nid yw diwylliannau, gwybodaeth na hawliau’r bobl sy’n byw yn yr 
ardaloedd lle rydym yn gweithio wedi cael eu parchu bob amser, nac yn wir y 
berthynas rhwng pobl a natur. Dengys tystiolaeth hefyd bod newid hinsawdd 
yn effeithio’n anghymesur ar y rhai sy’n wynebu anghydraddoldebau 
cymdeithasol ac economaidd, gan gynnwys menywod a phobl o liw. Yn 
ogystal, mae diffyg amrywiaeth amlwg ymysg y bobl sy’n gweithio yn y 
sectorau hyn. Rydym yn ymwybodol iawn o’r sefyllfa ac yn mynd ati’n weithgar 
i fynd i’r afael â hi. 

Mae Amrywiaeth, Tegwch a Chynhwysiant yn flaenoriaeth allweddol i’n 
grŵp gweithredol a’n hymddiriedolwyr, nid am ein bod ni eisiau cyflawni ein 
rhwymedigaethau dan Ddeddf Cydraddoldeb 2010 a deddfwriaeth arall, ond 
oherwydd mai hwn yw’r peth iawn i’w wneud. Mae’n faes lle mae’n rhaid inni 
fel sefydliad ddysgu ac esblygu’n barhaus. Rydym yn unedig yn ein hangerdd 
dros yr hyn a wnawn: o adfer natur a grymuso cymunedau i feithrin mwy 
o gefnogaeth i’n gwaith a gwneud amgylchedd ein swyddfa’n weithle gwell 
i bawb. Bob dydd, rydym yn profi’r effaith gadarnhaol caiff safbwyntiau 
gwahanol ar ein gwaith yn y DU a thros y byd fel rhan o rwydwaith byd-eang.

Yn gynnar yng ngwanwyn 2022, comisiynwyd sefydliad Inclusive Employers gennym i gynnal gwerthusiad 
effaith o waith, ymagwedd a llwyddiant WWF-UK ym maes Amrywiaeth, Tegwch a Chynhwysiant. Yn yr 
adroddiad, cyfunwyd data ansoddol a meintiol o arolwg o’r sefydliad cyfan, gwahanol grwpiau ffocws 
rhyngadrannol a chyfweliadau.

Cafodd y canfyddiadau eu coladu’n wyth prif thema:

Ar draws yr wyth thema, canfuwyd elfennau a oedd 
yn gorgyffwrdd, sy’n cael effaith ar ei gilydd. Rydym 
wedi cymryd y canfyddiadau o’r meysydd hyn ac 
adlewyrchu’r argymhellion yn y blaenoriaethau a 
bennwyd gennym yn y strategaeth hon. 

Yn ein harolwg ymgysylltu â chyflogeion yn 2022, 
cawsom sgôr o 7/10 gan ein cyflogeion mewn ymateb 
i’r cwestiwn a oes ymrwymiad gwirioneddol yn WWF-
UK i fod yn fwy amrywiol a chynhwysol, ond bod 
angen inni wneud yn well trwy ein prosesau er mwyn 
sicrhau ein bod ni’n cyflawni mwy o amrywiaeth.

Rydym yn gweithredu 
 Cydnabyddwn y bydd cryfhau’r agweddau hyn yn 
ein galluogi ni i fod yn sefydliad mwy cynhwysol 
sy’n gallu cyflawni mwy o effaith o ganlyniad. 
Rydym yn cymryd camau breision o ran cynyddu 
ein gwaith i ganolbwyntio mwy ar bobl. Rydym wedi 
buddsoddi’n fewnol i wella ein gwaith ym maes 
Amrywiaeth, Tegwch a Chynhwysiant ochr yn ochr â’n 
Hegwyddorion Cadwraeth Gynhwysol. Mae’r rhain yn 
pennu ein cyfrifoldeb sef sicrhau bod ein holl waith 
polisi, rhaglen ac ymgyrchu allanol yn cyfrannu at 
fyd teg a chynaliadwy yn ymarferol. Yn y pen draw, 
rhagwelwn fyd lle caiff cadwraeth ei harwain gan bobl 
leol. 

Mae ein Hegwyddorion Cadwraeth Gynhwysol yn 
rhan o gyfres ehangach o Egwyddorion Ymarfer Gwell 
sy’n integreiddio pobl-natur-hinsawdd ym mhopeth 
a wnawn (gweler Atodiad 2). Mae’r Egwyddorion 
Ymarfer Gwell yn set o 14 o egwyddorion arweiniol 
a luniwyd i’n helpu ni i gyflawni amcanion WWF-UK 

drwy roi pobl a chymdeithas wrth wraidd ymarfer 
cadwraeth da. Mae a wnelo ein Hegwyddorion 
Ymarfer Gwell â’n gwaith yng nghyd-destun y DU ac 
maent yn adlewyrchu’n gryf Ganllawiau Cadwraeth 
Gynhwysol rhwydwaith WWF.   

Rydym eisoes yn integreiddio ystyriaethau 
Amrywiaeth, Tegwch a Chynhwysiant yn ein Cynllun 
Gweithredu Llesiant, ein rhaglen Gwobrwyo a 
Chydnabod, ein Strategaeth Ystadau a’n Dull Gweithio 
Hybrid. 

Bydd y Strategaeth Amrywiaeth, Tegwch a 
Chynhwysiant hon yn allweddol i’r gwaith o gyflawni 
cynnydd. Cafodd ei datblygu drwy ymchwil helaeth 
ac ymgynghori â rhanddeiliaid a chydweithwyr WWF-
UK er mwyn sicrhau ein bod ni’n rhoi blaenoriaeth i’r 
materion a fydd yn cyflawni’r newid angenrheidiol i’n 
diwylliant. 

Llywiwyd y strategaeth hon gan:

• Ein hadroddiad gan Inclusive Employers yn 2022.

• Pum gweithdy staff cyfan a dau sesiwn gyda’n grŵp 
gweithredol.

• Canlyniadau ein harolwg ymgysylltu â chyflogeion. 

• Dau weithdy newid diwylliant gyda’r ymgynghorwyr 
allanol Mazars. 

• Diwrnod datblygu strategaeth gyda’n rhanddeiliaid, 
a hwyluswyd gan Inclusive Employers. 

At ei gilydd, mae mwy na 260 o aelodau staff WWF-
UK wedi bod yn rhan o’r broses i benderfynu ar y 
strategaeth hon.

1
Llesiant a 

llwyth gwaith

2
Arwain o’r  
tu blaen

3
Ehangu’r agenda 

Amrywiaeth, Tegwch a 
Chynhwysiant

4
Recriwtio

5
Ymddygiad 
amhriodol 6

Diwylliant

7
Patrymau ac 

amgylchedd gweithio

8
Dilyniant 

a gwobrwyo

Beth mae Amrywiaeth, Tegwch a Chynhwysiant yn ei olygu i WWF-UK?
Cenhadaeth WWF yw creu byd lle mae pobl a natur yn ffynnu gyda’i gilydd, a rhaid i’n holl waith adlewyrchu ein gwerthoedd o ddewrder, uniondeb, parch a chydweithredu, sydd wrth wraidd ein hagenda 
Amrywiaeth, Tegwch a Chynhwysiant. Bydd cymhwyso egwyddorion Amrywiaeth, Tegwch a Chynhwysiant i’n gwerthoedd yn ein galluogi ni i’w rhoi ar waith yn y ffyrdd canlynol:

Dewrder
Dangoswn ddewrder trwy ein gweithredoedd, drwy gadw cefn rhywun pan fyddwn yn sylwi ar anghydraddoldebau, herio’r sefyllfa sydd ohoni, cyfaddef ein 
camsyniadau a dysgu oddi wrthynt, a sicrhau ein bod ni a’n partneriaid yn atebol. 

Uniondeb
Rydym yn byw yn ôl yr egwyddorion hynny rydym yn galw ar eraill i gadw atynt. Rydym yn ymddwyn yn empathig ag uniondeb, atebolrwydd a thryloywder, 
ac rydym yn dibynnu ar ffeithiau, profiadau byw a gwyddoniaeth i’n cynghori ac i sicrhau ein bod ni’n dysgu ac yn esblygu.

Parch
Rydym yn anrhydeddu lleisiau, gwybodaeth a phrofiadau byw y bobl a chymunedau rydym yn gweithio gyda nhw – er mwyn sicrhau eu hawliau i ddyfodol 
cynaliadwy. Gan sicrhau ein bod ni’n cydnabod, dathlu, gwrando a dysgu gan gefndiroedd a safbwyntiau amrywiol ein cydweithwyr a’n cymunedau.

Cydweithredu
Rydym yn cael effaith ar raddfa’r heriau a wynebwn drwy rym cydweithredu ac arloesedd, ac yn sicrhau bod pob llais yn cael ei gynrychioli a’i barchu.

Ein hymagwedd
Mae ein hymagwedd at Amrywiaeth, Tegwch a 
Chynhwysiant yn canolbwyntio ar wneud cynnydd 
cyson, gan gydnabod ei bod yn cymryd amser i newid 
diwylliant. Gwyddom fod hwn yn faes sy’n esblygu, a 
bod materion yn dod i’r amlwg wrth i fywyd a’r byd 
newid. Rydym yn benderfynol o barhau i weithio 
tuag at fyd sy’n gyfiawn yn gymdeithasol, ac ni fydd 
ofn gwneud camgymeriadau yn ein dal yn ôl, nac 
ychwaith rhywbeth nad yw’n digwydd fel yr oeddem 
wedi bwriadu. Golyga hyn y byddwn yn archwilio 
ac arloesi ein ffordd o weithio, byddwn yn dysgu o 
brofiad os na fydd pethau’n mynd yn iawn, a byddwn 
yn rhagweithiol wrth ragweld materion sy’n codi, gan 
ymateb yn briodol.

Blaenoriaethau 
strategol
Ar sail ein prosesau helaeth, rydym wedi nodi rhestr 
hir o gamau dymunol a fydd yn cefnogi ein nodau o 
ran Amrywiaeth, Tegwch a Chynhwysiant. Fodd 
bynnag, ni allwn wneud popeth ar unwaith. 
Ein tair blaenoriaeth strategol yn ystod cam 
cyntaf y strategaeth, rhwng 2023 a 2025, 
fydd datblygu, amrywio a gwreiddio.

Bydd y blaenoriaethau strategol hyn yn 
blatfform ar gyfer cyflawni ein huchelgais i 

fod yn sefydliad gwirioneddol amrywiol 
a chynhwysol; un sy’n adlewyrchu’r 

cymunedau yr ydym ni ynddynt yn 
ogystal â galluogi’n holl bobl i 

deimlo’n ddiogel wrth ddod â’u 
hunain gwirioneddol i’r gwaith.

Mae ein nodau galluogi yn ymwneud 
â lleoli  WWF-UK i gyflawni ein 

blaenoriaethau strategol. Mae’r 
nodau hyn yn sicrhau bod gan 

ein pobl yr offer, gwybodaeth, 
systemau, diwylliant a chyd-

hyder sydd eu hangen 
er mwyn hyrwyddo 

amrywiaeth a mynd ati i 
wreiddio cynhwysiant 

yn eu gwaith.

1. 
DATBLYGU

2. 
AMRYWIO

3. 
GWREIDDIO

1.1 Dysgu a Datblygu

1.2 Gweithle Diogel ac 
Agored

1.3 Rhwydweithiau 
Staff a 
Chynghreiriaeth

2.1 Cyfathrebu Allanol 

2.2 Hawliau Dynol a 
Chyfiawnder Cymdeithasol

2.3 Y Gweithlu, Cefnogwyr ac 
Ymgysylltu ag Ieuenctid 

2.4 Gwneud Penderfyniadau

3.1 Llywodraethu

3.2 Cynllunio a Pholisi

3.3 Partneriaethau Teg

3.4 Tryloywder 

CENHADAETH
i greu byd lle gall 

pobl a natur 
ffynnu gyda’i gilydd

1. Datblygu 
Byddwn yn datblygu sgiliau, gwybodaeth a 
galluogrwydd i greu diwylliant cynhwysol sy’n denu 
ac yn cadw talent amrywiol a lefel o gymhwysedd 
diwylliannol sy’n galluogi gwaith ystyrlon gyda 
chymunedau a phartneriaid. 

Ein blaenoriaethau datblygu yw:
1.1 Gweithio gyda thîm dysgu a datblygu i greu cyfres o sesiynau 

a deunyddiau hyfforddi er mwyn gwella sgiliau, gwybodaeth, 
galluogrwydd a hyder o ran Amrywiaeth, Tegwch a Chynhwysiant – 
gan gynnwys rheoli cynhwysol, gweithdai deallusrwydd emosiynol, 
trafodaethau dewr, a chreu hyb gwybodaeth Amrywiaeth, Tegwch a 
Chynhwysiant ac adnoddau Cymraeg. 

1.2  Datblygu sesiwn sefydlu Amrywiaeth, Tegwch a Chynhwysiant ar 
gyfer gweithwyr newydd er mwyn sicrhau y caiff disgwyliadau ac 
ystyriaethau Amrywiaeth, Tegwch a Chynhwysiant eu cyflwyno o’r 
cychwyn. 

1.3  Cynnig lle diogel ar gyfer cynghreiriaeth ac i gydweithwyr rannu 
eu profiadau byw; a hwyluso dysgu a datblygu a deialog ystyrlon 
ynghylch materion Amrywiaeth, Tegwch a Chynhwysiant yn y 
sefydliad er mwyn llunio diwylliant, polisi ac ymddygiadau WWF-UK.

2. Amrywio 
Byddwn yn mynd ati i amrywio ein gweithlu, 
cefnogwyr, partneriaid, cyflenwyr, contractwyr ac 
ymgynghorwyr er mwyn sicrhau ein bod yn cysylltu â 
holl rannau’r gymuned i gyflawni ein cenhadaeth.

Ein blaenoriaethau amrywio yw:
2.1 Sicrhau bod ein prosesau, arferion a chyfathrebiadau’n newid i fod 

yn seiliedig ar bobl, a diogelu ymadferthedd y cymunedau mae 
WWF-UK yn gweithio ynddynt.  

2.2 Sefyll dros hawliau dynol a chyfiawnder cymdeithasol ac yn erbyn 
casineb er mwyn sicrhau cyfathrebu llawn parch ar y platfformau a’r 
sianelau a ddefnyddiwn i gyfathrebu â’n cefnogwyr.

2.3 Amrywio ein gweithlu, llwybr talent, rhwydweithiau cefnogwyr 
a phartneriaid drwy ddiwygio ein proses recriwtio cyflogeion, 
datblygu rhaglenni gyrfaoedd cynnar, archwilio camau cadarnhaol, 
ac ehangu ein cyrhaeddiad at grwpiau a chymunedau sydd wedi’u  
tangynrychioli. 

2.4 Creu rhaglen mentora ddwyochrog i ganiatáu i uwch arweinwyr 
ddeall y rhwystrau a brofir gan gydweithwyr o grwpiau lleiafrifol a’u 
hystyried wrth wneud penderfyniadau. 

3. Gwreiddio 
Drwy bolisïau, prosesau a llywodraethu cadarn, 
byddwn yn sicrhau y caiff Amrywiaeth, Tegwch a 
Chynhwysiant ei integreiddio i’n busnes craidd a’i fod 
yn datblygu’n ddull naturiol o weithio.

Ein blaenoriaethau gwreiddio yw:
3.1  Ei wneud yn orfodol i gynnwys amcanion Amrywiaeth, Tegwch a 

Chynhwysiant yn ein hamcanion Adolygu Perfformiad a Datblygiad 
a sicrhau na chaiff perfformiad ei fesur dim ond ar allbwn ond ar ei 
effaith a’i gyfraniad at werthoedd a safonau arweinyddiaeth WWF 
hefyd. 

3.2  Cyflwyno Asesiad Effaith ar Gydraddoldeb/Fframwaith Cadwraeth 
Gynhwysol integredig ar gyfer ein holl bolisïau, prosiectau, rhaglenni 
a phrosesau gwneud penderfyniadau. 

3.3  Mynd ati i weithio gyda phartneriaid mwy amrywiol, dal ein 
partneriaid presennol i gyfrif, a chyfathrebu ein disgwyliadau o 
ran Amrywiaeth, Tegwch a Chynhwysiant a’r meini prawf ar gyfer 
gwneud busnes gyda ni. Codi ymwybyddiaeth o’n prosesau a’n 
polisïau yn fewnol ac yn allanol. 

3.4  Cryfhau ein llywodraethu o ran Amrywiaeth, Tegwch a Chynhwysiant 
fel bod y bwrdd  ymddiriedolwyr yn adolygu cynnydd yn erbyn y 
strategaeth hon yn ffurfiol.

Mesur llwyddiant
Bydd newid y diwylliant sefydliadol o ran Amrywiaeth, 
Tegwch a Chynhwysiant yn cymryd amser.  
Mae’r mesuriadau llwyddiant a bennwyd gennym  
(yn Atodiad 1) yn canolbwyntio ar y defnydd a wneir o’n 
rhaglenni, a’r ymgysylltu â nhw, gan ein holl gydweithwyr. 
Gallwn fonitro hyn trwy ein systemau presennol gan 
fesur newid agweddau trwy ein harolwg ymgysylltu 
â chyflogeion blynyddol. Hefyd byddwn yn parhau i 
werthuso ac adrodd ar ein bylchau cyflog o ran rhywedd 
ac ethnigrwydd, a byddwn yn monitro ein perfformiad 
yn erbyn meincnodau’r Mynegai Cynhwysiant Elusennol 
a’r Adroddiad Hil. Trwy roi’r Strategaeth hon ar waith, 
byddwn yn pennu llinellau sylfaen pellach ar gyfer yr holl 
waith ym maes Amrywiaeth, Tegwch a Chynhwysiant 
yn y dyfodol, a fydd yn rhoi inni gyfeiriad ar gyfer 
blaenoriaethu ein hymdrechion yn y dyfodol..

Ymagwedd 
llywodraethu a monitro
Byddwn yn datblygu set o fesuriadau perfformiad i 
fonitro effeithiolrwydd a chynnydd ein nodau o ran 
amrywiaeth a chynhwysiant. I gychwyn, byddwn yn 
adolygu’r rhain yn fisol ac yn adrodd ar ein cynnydd 
a’n heffaith i’r Byrddau Nodau unigol. Byddwn hefyd 
yn gweithio gyda’r Grŵp Cyflawni Strategol i ddatblygu 
dulliau adrodd ar draws yr holl nodau. Byddwn hefyd yn 
cyflwyno adroddiad cynnydd i’r prif weithredwr, aelodau’r 
grŵp gweithredol a’n bwrdd ymddiriedolwyr bob chwe 
mis. Bydd yr adroddiad yn canolbwyntio ar roi’r camau 

ar waith, y cynnydd a wnaed gennym, a’n llwyddiannau. 
Bydd hefyd yn nodi unrhyw addasiadau sydd eu hangen i 
wella effeithiolrwydd. 

Bydd y monitro yn cynnwys:

• Asesiad ansoddol o’r cynnydd neu gyflawni’r camau. 

• Asesiad meintiol o effaith y strategaeth ar 
ganfyddiadau’r cyflogeion a’u profiad o ddiwylliant y 
sefydliad. 

Mae’r Cynllun Gweithredu Amrywiaeth, Tegwch a 
Chynhwysiant yn ‘ddogfen fyw’. Daw’r camau’n fwy 
manwl wrth i feysydd gwaith esblygu a datblygu. Bydd 
yr ymagwedd hon yn caniatáu inni ymateb yn well i 
anghenion ein pobl drwy ganiatáu capasiti ar gyfer 
darnau ychwanegol o waith lle bydd y rhain yn cyd-fynd 
â’r nodau strategol.  

Drwy gydol y broses, bydd y nodau strategol yn cynnig 
fframwaith a fydd yn caniatáu inni ganfod a ddylid 
blaenoriaethu’r gweithgaredd arfaethedig a’i roi ar waith. 
Hefyd byddwn yn cyhoeddi gwybodaeth ar ein gwefan ac 
yn ein hadroddiad blynyddol fel y gellir ein dal i gyfrif  am 
ein hymrwymiad a’n cynnydd.

Blaenoriaeth 
Strategol

1. Datblygu

Amcan

Byddwn yn datblygu sgiliau, 
gwybodaeth a galluogrwydd 
i greu diwylliant cynhwysol 
sy’n denu ac yn cadw 
talent amrywiol a lefel o 
gymhwysedd diwylliannol sy’n 
galluogi gwaith ystyrlon gyda 
chymunedau a phartneriaid.

Camau

1.1 Gweithio gyda thîm dysgu a datblygu i greu 
cyfres o sesiynau a deunyddiau hyfforddi 
er mwyn gwella sgiliau, gwybodaeth, 
galluogrwydd a hyder o ran Amrywiaeth, 
Tegwch a Chynhwysiant – gan gynnwys 
rheoli cynhwysol, gweithdai deallusrwydd 
emosiynol, trafodaethau dewr, a chreu 
hyb gwybodaeth Amrywiaeth, Tegwch a 
Chynhwysiant ac adnoddau Cymraeg.

1.2 Datblygu sesiwn sefydlu Amrywiaeth, 
Tegwch a Chynhwysiant ar gyfer gweithwyr 
newydd, a gaiff ei dracio trwy systemau 
MyHR er mwyn sicrhau y caiff disgwyliadau 
ac ystyriaethau Amrywiaeth, Tegwch a 
Chynhwysiant eu cyflwyno o’r cychwyn.  

1.3 Cynnig lle diogel ar gyfer cynghreiriaeth ac 
i gydweithwyr rannu eu profiadau byw; a 
hwyluso dysgu a datblygu a deialog ystyrlon 
ynghylch materion Amrywiaeth, Tegwch a 
Chynhwysiant yn y sefydliad er mwyn llunio 
diwylliant, polisi ac ymddygiadau WWF-UK.

Mesur llwyddiant

1.1.1 Erbyn 2025, bydd holl reolwyr pobl wedi cael hyfforddiant rheoli cynhwysol, gyda’r nod o gynnwys rheoli cynhwysol 
yn ystod proses gynefino rheolwyr pobl. 

1.1.2 Erbyn 2024, creu hyb gwybodaeth ATaCh, gyda’r nod o gael 25% o gliciadau erbyn 2025.

1.1.3 Cynyddu nifer y cyrsiau hyfforddi ATaCH gan ddau ym mhob un o flynyddoedd y strategaeth, gyda 70% o gyfranogiad 
gan y gynulleidfa a fwriedir. 

1.2.1 Erbyn 2024, rhoi’r sesiwn sefydlu ATaCh ar waith – i’w gynnal yn ystod mis cyntaf gweithwyr newydd yn dechrau rôl.

1.2.2 Erbyn diwedd 2025, bydd 100% o’r gweithwyr newydd wedi mynychu’r sesiwn. 

1.2.3 Erbyn diwedd 2024, bydd angen i’r cyflogeion presennol fynychu sesiynau diweddaru chwarterol, er mwyn 
diweddaru’r holl gyflogeion erbyn 2025.

1.3.1 Ffurfioli’r grwpiau staff presennol “Rainbow Pandas” a “Colleagues of Colour” yn rhwydweithiau a chreu Rhwydwaith 
Anabledd. Sicrhau bod gan y grwpiau a ffurfiolwyd gylch gorchwyl a nodau ac amcanion blynyddol i bawb. 

1.3.2 Cynnal un digwyddiad traws-rwydwaith y flwyddyn.

1.3.3 Mae’r tîm ATaCh yn cefnogi o leiaf un digwyddiad mawr i bob rhwydwaith yn flynyddol, gan sicrhau y cynhelir 
digwyddiadau yn ein swyddfeydd datganoledig. 

1.3.4 Datblygu cytundebau amser rhwydwaith i reolwyr llinell sy’n pennu amser i ffwrdd y cytunwyd arno ar gyfer cyflawni 
gweithgareddau rhwydwaith, yn enwedig i gadeiryddion/cyd-gadeiryddion. 

Atodiad 1 – Cynllun Gweithredu



CYNNYDD NID PERFFEITHRWYDD: STRATEGAETH AMRYWIAETH, TEGWCH A CHYNHWYSIANT11

2. Amrywio Byddwn yn mynd ati i amrywio 
ein gweithlu, cefnogwyr, 
partneriaid, cyflenwyr, 
contractwyr ac ymgynghorwyr 
er mwyn sicrhau ein bod 
yn cysylltu â holl rannau’r 
gymuned i gyflawni ein 
cenhadaeth.

2.1 Sicrhau bod ein prosesau, arferion a 
chyfathrebiadau’n newid i fod yn seiliedig ar 
bobl, a diogelu ymadferthedd y cymunedau 
mae WWF-UK yn gweithio ynddynt. 

2.2 Sefyll dros hawliau dynol a chyfiawnder 
cymdeithasol ac yn erbyn casineb ac 
aflonyddu er mwyn sicrhau cyfathrebu 
llawn parch ar y platfformau a’r sianelau a 
ddefnyddiwn i gyfathrebu â’n cefnogwyr.

2.3 Amrywio ein gweithlu, llwybr talent, 
rhwydweithiau cefnogwyr a phartneriaid 
drwy ddiwygio ein proses recriwtio 
cyflogeion, datblygu rhaglenni gyrfaoedd 
cynnar, archwilio camau cadarnhaol, ac 
ehangu ein cyrhaeddiad at grwpiau a 
chymunedau sydd wedi’u tangynrychioli.

2.4 Creu rhaglen mentora ddwyochrog 
i ganiatáu i uwch arweinwyr ddeall y 
rhwystrau a brofir gan gydweithwyr o 
grwpiau lleiafrifol a’u hystyried wrth wneud 
penderfyniadau.

2.1.1 Erbyn 2024, cynnwys ein Hegwyddorion Cadwraeth Gynhwysol yn ein holl weithgareddau targed.

2.1.2 Amrywio ein cyfathrebiadau a sicrhau eu bod yn hygyrch i bawb erbyn diwedd 2023.

2.1.3 Cyfieithu polisïau ac adroddiadau priodol i’r Gymraeg erbyn 2025, yn ôl cyngor gan WWF-Cymru.

2.1.4 Erbyn diwedd 2023, ehangu ein llyfrgell ffotograffau/delweddau i adlewyrchu pobl mewn natur fel delwedd safonol i 
WWF, a sicrhau bod ein delweddau’n cynrychioli amrywiaeth poblogaeth y DU.

2.2.1 Erbyn 2024, llunio datganiad clir o’r hyn sy’n dderbyniol, ac yn annerbyniol, gan WWF, a chreu protocol a 
gweithdrefn ar gyfer ymdrin â sylwadau nad ydynt yn gyson â’n rhai ni. 

2.2.2 Erbyn 2024, hyfforddi o leiaf 75% o gydweithwyr sut i ymateb i sylwadau amhriodol. 

2.2.3 Erbyn 2025, datblygu adnodd mewnol yn cysylltu partneriaid busnes, cynorthwywyr meddwl iechyd, fforwm, 
rhwydweithiau staff a’r tîm ATaCh i helpu cydweithwyr y gallai fod angen cymorth ychwanegol arnynt wrth ymdrin â 
chasineb ac aflonyddu. 

2.3.1 Cael 10% yn fwy o geisiadau gan ymgeiswyr mwy amrywiol, gan wella’r cyfraddau penodi ymysg grwpiau sydd 
wedi’u tangynrychioli. 

2.3.2 Gwella effeithiolrwydd ein holl blatfformau hysbysebu swyddi, gyda’r nod o gael 5% yn fwy o geisiadau swydd sy’n 
enwi’r platfformau hynny.

2.3.3 Treialu ac adolygu llwyddiant gweithredu cadarnhaol a recriwtio dienw. 

2.3.4 Anelu at gynyddu sgôr “Ein proses recriwtio yn denu a dethol gweithlu amrywiol” yn ein harolwg ymgysylltu â 
chyflogeion o 5.7 i 6.0 neu uwch.

2.3.5 Gan ddysgu gan gynllun peilot recriwtio cynhwysol yr Alban, byddwn yn rhoi’r broses ar waith fesul cam drwy’r 
sefydliad cyfan ac yn sicrhau bod yr holl reolwyr recriwtio ac aelodau panel wedi cael hyfforddiant ar recriwtio 
cynhwysol erbyn 2025.

2.3.6 Datblygu rhaglen gyrfaoedd cynnar WWF: Gyrfaoedd Cynaliadwy (targed hinsawdd) yn ehangu i gyrraedd 10% 
o ysgolion uwchradd yn  2024 ac 20% yn 2025; rhoi cyflwyniadau a arweinir gan WWF am yrfaoedd, a chynnal 
diwrnodau blasu gyrfa gyda WWF a’n partneriaid; diwygio ein hymagwedd at brofiad gwaith, lleoliadau gwaith ac 
interniaethau; datblygu prentisiaethau neu lwybrau gyrfa cynnar eraill.  

2.4.1 Erbyn 2024, cwblhau cynllun peilot ac adolygiad o 12-16 o aelodau staff, gyda 80% o’r cyfranogwyr yn adrodd twf a 
hyder wrth ddeall a lliniaru rhwystrau i grwpiau lleiafrifol yng ngweithlu WWF.

2.4.2 Erbyn diwedd 2024, bydd holl aelodau’r Grŵp Gweithredol wedi cymryd rhan yn y rhaglen

2.4.3 Yn 2025, adeiladu ar lwyddiant y rhaglen beilot ac ehangu’r rhaglen i’r holl reolwyr pobl. 

Blaenoriaeth 
Strategol

Amcan Camau Mesur llwyddiant

3. Gwreiddio 3.Drwy bolisïau, prosesau a 
llywodraethu cadarn, byddwn 
yn sicrhau y caiff Amrywiaeth, 
Tegwch a Chynhwysiant ei 
integreiddio i’n busnes craidd 
a’i fod yn datblygu’n ddull 
naturiol o weithio.

3.1 Ei wneud yn orfodol i gynnwys amcanion 
Amrywiaeth, Tegwch a Chynhwysiant yn 
ein hamcanion Adolygu Perfformiad a 
Datblygiad a sicrhau na chaiff perfformiad 
ei fesur dim ond ar allbwn ond ar ei effaith 
a’i gyfraniad at werthoedd a safonau 
arweinyddiaeth WWF hefyd.

3.2 Cyflwyno Asesiad Effaith ar Gydraddoldeb/
Fframwaith Cadwraeth Gynhwysol 
integredig ar gyfer ein holl bolisïau, 
prosiectau, rhaglenni a phrosesau gwneud 
penderfyniadau.

3.3 Mynd ati i weithio gyda phartneriaid mwy 
amrywiol, dal ein partneriaid presennol i 
gyfrif, a chyfathrebu ein disgwyliadau o ran 
Amrywiaeth, Tegwch a Chynhwysiant a’r 
meini prawf ar gyfer gwneud busnes gyda 
ni. Codi ymwybyddiaeth o’n prosesau a’n 
polisïau yn fewnol ac yn allanol.

3.4 Cryfhau ein llywodraethu o ran Amrywiaeth, 
Tegwch a Chynhwysiant fel bod y bwrdd 
ymddiriedolwyr yn adolygu cynnydd yn 
erbyn y strategaeth hon yn ffurfiol.

3.1.1 Erbyn mis Medi 2023, bydd gan yr holl gyflogeion amcan ATaCh yn eu Hadolygiadau o Berfformiad a Datblygiad 
sydd hefyd yn dangos cyfraniad at ein gwerthoedd, gyda chyfradd lwyddiant o 80%.

3.1.2 Erbyn diwedd 2024, creu proses monitro a gwerthuso ar gyfer ansawdd ac effaith yr amcanion. 

3.1.3 Yr holl uwch reolwyr yn nodi beth yw eu hamcanion ATaCh yn dryloyw i’r sefydliad, ac yn ei ddiweddaru ar eu 
cynnydd o ran eu cyflawni. 

3.1.4 Gwella sgôr yr arolwg ymgysylltu â chyflogeion ynghylch ‘bodlon ag ymdrechion WWF-UK i gefnogi amrywiaeth a 
chynhwysiant’ – o 6.9 i 7.5 neu uwch yn arolwg 2024.

3.2.1 Erbyn diwedd 2023, cyflwyno Asesiadau Effaith ar Gydraddoldeb/Egwyddorion Cadwraeth Gynhwysol i’r holl 
ddogfennau cychwyn prosiect lle bo’n berthnasol, gyda 60% o’r dogfennau yn 2024 ac 80% o’r dogfennau yn 2025 yn 
cynnwys dogfen Asesiad Effaith ar Gydraddoldeb/Egwyddorion Cadwraeth Gynhwysol wedi’i chwblhau. 

3.2.2 Erbyn 2024, hyfforddi dau gynrychiolydd o bob bwrdd nod i fonitro a gwerthuso ansawdd cyflwyniadau, gyda 
chymorth gan y tîm ATaCh. 

3.2.3 Gwella sgôr yr arolwg ymgysylltu â chyflogeion ynghylch ‘bodlon ag ymdrechion WWF-UK i gefnogi amrywiaeth a 
chynhwysiant’ o 6.9 i 7.5.

3.3.1 Erbyn 2024, creu meini prawf ATaCH y mae’n rhaid i’r holl ddarpar gontractwyr, cyflenwyr, ymgynghorwyr a 
phartneriaid eu bodloni. 

3.3.2 Erbyn 2025, sicrhau bod yr holl bartneriaid, cyflenwyr, contractwyr ac ymgynghorwyr newydd yn bodloni ein 
safonau ATaCh sylfaenol. 

3.4.1 Erbyn 2024, cynnwys prosesau adrodd ar ATaCh yn y papurau pwyllgor sy’n bodoli eisoes ar gyfer goruchwylio ac 
adrodd i’r ymddiriedolwyr. 

Blaenoriaeth 
Strategol

Amcan Camau Mesur llwyddiant

Atodiad 2 – Egwyddorion Ymarfer Gwell
Fframwaith Egwyddorion Ymarfer Gwell WWF UK

Cadwraeth Gynhwysol Natur a Hinsawdd Graddfa ac Effaith

Rhoi cadwraeth effeithiol, gynaliadwy a chynhwysol ar waith ar sail tegwch cymdeithasol, hawliau dynol ac egwyddorion 
llywodraethu da, er mwyn i bobl a natur ffynnu. 

Amcan: cadwraeth yn seiliedig ar bobl. Byddwn 
yn gweithio i feithrin partneriaethau ystyrlon a 
pherthnasoedd cyd-gefnogol gyda phawb y byddwn ni’n 
gweithio gyda nhw. 

Mae WWF yn ymrwymo i weithredu ar frys ar yr argyfwng 
natur a hinsawdd. Ein nod yw gwrthdroi’r dirywiad mewn 
bioamrywiaeth ac eirioli dros gyfiawnder hinsawdd, gan 
sicrhau nad yw’r cynhesu’n fwy na 1.5 gradd.

Mae WWF yn cydweithredu i gyflawni’r effaith uchod. Ein 
nod yw sicrhau’r berchnogaeth a’r cyfranogiad mwyaf 
posibl gan gymunedau. Byddwn yn gweithio ar raddfa sy’n 
briodol i’r broblem.

Cynnal a hyrwyddo hawliau dynol, tegwch a chyfiawnder 
cymdeithasol, gan asesu’n llawn effaith gymdeithasol ein holl waith.  

Canolbwyntio ar ymadferthedd pobl, gan chwyddo eu lleisiau, 
rhwydweithiau, pŵer, perchnogaeth ddemocrataidd a chyfranogiad 
er mwyn arwain a chynnig datrysiadau i’r argyfwng natur a 
hinsawdd. 

Mynd ati i gynnwys deiliaid hawliau a rhanddeiliaid eraill sydd â barn 
a chredoau amrywiol, gan sicrhau eu mynediad a’u cyfranogiad, 
a chydnabod ein pŵer ein hunain a sicrhau cydraddoldeb yn ein 
perthnasoedd â phobl, cymunedau a phartneriaid. 

Sicrhau bod WWF-UK yn gwbl dryloyw ac atebol, gan leihau niwed 
cymaint â phosibl a chynnig y gallu i ddefnyddio datrysiadau cyflym 
ac effeithiol ar gyfer unrhyw effeithiau negyddol a achosir, trwy 
fecanweithiau cwyno clir, dibynadwy a hygyrch.  

Deall a mynd i’r afael â’r heriau a’r cyfleoedd posibl i’r bobl: Sydd 
mwyaf agored i effeithiau’r argyfwng natur a hinsawdd. Mae arferion 
cadwraeth a gwrthdaro rhwng pobl a bywyd gwyllt wedi effeithio 
arnynt

Deall a mynd i’r afael ag achosion/ysgogwyr creiddiol colli natur a 
newid hinsawdd.

Gwarchod ac adfer swyddogaethau ecosystemau ar raddfa fawr.   

Sicrhau y caiff ein holl waith ei lywio gan yr angen i sicrhau nad yw’r 
cynhesu’n fwy na 1.5 gradd.

Gweithio ar raddfa sy’n briodol i’r broblem, gydag adnoddau (pobl a 
chyllid) a dulliau (gan gynnwys ymgysylltu cymdeithasol, partneriaeth 
a chymunedol) sy’n briodol i raddfa’r ymyriad a’r amserlen sydd ei 
hangen i gyflawni newid hirdymor. 

Ymgorffori holl ganllawiau a pholisïau perthnasol Rhwydwaith 
WWF, gan gynnwys y Fframwaith Diogeliadau Amgylcheddol a 
Chymdeithasol a’r Canllawiau Cadwraeth Gynhwysol, gan sicrhau 
ein bod ni’n ymgysylltu â deiliaid hawliau a phartneriaid cyflenwi i’w 
helpu nhw i gyflawni eu blaenoriaethau amgylcheddol, cadwraethol 
ac o ran hawliau dynol. 

Sicrhau ein bod yn cynllunio ac yn gweithredu, monitro a gwerthuso 
elfennau cymdeithasol ac amgylcheddol ein rhaglenni mewn ffyrdd 
sy’n caniatáu inni addasu ein dulliau wrth inni fynd, gan gynnwys 
defnyddio’r gwersi a ddysgwyd o ddadansoddiad parhaus o’r ffordd 
mae’r byd yn newid.   

Buddsoddi mewn sefydliadau a fydd, yn y pen draw, yn gyfrifol am 
lywodraethu da dros yr ardaloedd a’r adnoddau yr hoffem eu gweld 
yn cael eu gwarchod a’u rheoli. 

Sicrhau bod ein rhaglenni wedi’u llunio i gael effaith hirdymor 
gynaliadwy mewn ffyrdd sy’n hyrwyddo tegwch heb ddibynnu ar 
WWF i’w gweithredu. 

Defnyddio tystiolaeth a straeon sy’n codi o’n gwaith i bwyso am 
lawer mwy o effaith, ac annog eraill i helpu i greu newid systemig. 

Gweledigaeth

Pilar

Amcan

Strategaethau

Atodiad 3 – Terminoleg
Rydym yn cydnabod bod maes amrywiaeth a chynhwysiant yn parhau i esblygu. Wrth iddo ddatblygu, mae’r iaith a therminoleg Amrywiaeth, Tegwch a Chynhwysiant 
a ddefnyddir yn y strategaeth hon yn debygol o esblygu hefyd. Byddwn yn diweddaru terminoleg ein strategaeth fel bo angen, er mwyn sicrhau ein bod yn defnyddio’r 
iaith fwyaf gyfredol, gynhwysol.

Term

Ymadferthedd

Cynghreiriad

Perthyn

Gwladychiaeth

ATaCh

Amrywiaeth

Fframwaith Diogeliadau Amgylcheddol a 
Chymdeithasol (ESSF)

Deddf Cydraddoldeb  (2010)

Diffiniad

Mae ymadferthedd yn cyfeirio at gapasiti unigolyn neu grŵp o bobl i weithredu’n annibynnol neu i wneud dewisiadau. Mae’n cyfeirio at eu pŵer i ddewis gweithredu mewn 
ffordd benodol ac i gyflawni’r  weithred a ddewiswyd ganddynt. 

Unigolyn sy’n defnyddio ei fraint i gefnogi ac eirioli dros eraill sydd efallai wedi’u tangynrychioli neu y gwahaniaethir yn eu herbyn, er mwyn creu amgylchedd cynhwysol.

Yr ymdeimlad o fod yn gyfforddus, yn ddiogel ac wedi’ch croesawu mewn sefyllfa benodol neu mewn grŵp penodol o bobl, a chael eich trin fel aelod llawn o’r grŵp. 

Rheolaeth gan un pŵer dros ardal neu bobl ddibynnol yw gwladychiaeth. Mae’n digwydd pan fydd un genedl yn darostwng cenedl arall, gan orchfygu ei phoblogaeth a’i 
hecsbloetio, yn aml gan orfodi’r bobl i ddefnyddio ei hiaith a gwthio ei gwerthoedd diwylliannol arnynt. 

Amrywiaeth, tegwch a chynhwysiant

Cydnabod bod pawb yn wahanol mewn ffyrdd amrywiol sy’n weladwy ac yn anweladwy, a bod angen cydnabod, parchu a gwerthfawrogi’r gwahaniaethau hynny. Yn 
gymdeithasol, mae’n cyfeirio at yr amrywiaeth fawr o hunaniaethau. Yn fras, mae’n cynnwys hil, ethnigrwydd, rhywedd, oed, tarddiad cenedlaethol, crefydd, anabledd, 
cyfeiriadedd rhywiol, statws economaidd- gymdeithasol, addysg, statws priodasol, iaith, cenedligrwydd, ymddangosiad corfforol ac ati. Mae hefyd yn ymwneud â syniadau, 
safbwyntiau a gwerthoedd gwahanol. 

Mae Fframwaith Diogeliadau Amgylcheddol a Chymdeithasol WWF yn cynnig mecanwaith sefydliadol ar gyfer rheoli risgiau amgylcheddol a chymdeithasol gwaith WWF. 
Mae’n helpu i gyflawni canlyniadau cadwraethol gwell ac yn gwella llesiant cymdeithasol cymunedau lleol lle mae WWF yn gweithredu. Lluniwyd y fframwaith diogeliadau i 
fynd i’r afael ag amrywiaeth eang o risgiau amgylcheddol a chymdeithasol, gan roi ystyriaeth i’r heriau a’r anghenion gwahanol sydd mewn gwahanol rannau o’r byd. Mae’n 
systemu arferion llywodraethu da er mwyn sicrhau hawliau dynol, tryloywder, peidio â gwahaniaethu, cyfranogiad cyhoeddus ac atebolrwydd, ymysg nodau eraill.

Mae Deddf Cydraddoldeb (2010) yn gwarchod pobl yn gyfreithiol rhag gwahaniaethu yn y gweithle a chymdeithas yn ehangach. Mae’r ddeddf yn disodli’r cyfreithiau 
gwrthwahaniaethu blaenorol, gan wneud y gyfraith yn haws i’w deall a chryfhau’r amddiffyniad mewn rhai sefyllfaoedd. Mae’n nodi’r ffyrdd gwahanol o drin pobl sy’n 
anghyfreithlon.  Y nodweddion a warchodir gan Ddeddf Cydraddoldeb (2010) yw:

• oed
• anabledd
• ailbennu rhywedd

• priodas neu bartneriaeth sifil (cyflogaeth yn unig)
• beichiogrwydd a mamolaeth
• hil

• crefydd neu gred
• rhyw
• cyfeiriadedd rhywiol

Term

Asesiad Effaith ar Gydraddoldeb

Tegwch

Aflonyddu

Hawliau dynol

Cynhwysiant

Pobl frodorol

Definition

Mae Asesiad Effaith ar Gydraddoldeb yn ddull ar sail tystiolaeth a fwriedir i helpu sefydliadau i sicrhau bod eu polisïau, arferion, digwyddiadau a phrosesau penderfynu’n deg 
ac nad ydynt yn creu rhwystrau rhag cyfranogi neu’n rhoi unrhyw grwpiau a ddiogelir dan anfantais rhag cyfranogi. 
Bydd Asesiad Effaith ar Gydraddoldeb yn helpu i sicrhau: 
• ein bod ni’n deall effeithiau posibl y polisi drwy asesu’r effeithiau ar grwpiau amrywiol, yn allanol ac yn fewnol;
• y caiff unrhyw effeithiau andwyol eu canfod, a bod camau’n cael eu pennu er mwyn eu dileu neu eu lliniaru; a 
• bod penderfyniadau’n dryloyw ac yn seiliedig ar dystiolaeth gyda rhesymu clir. 

Mae tegwch yn cyfeirio at y gosodiad y dylai unigolion gael yr adnoddau sydd eu hangen arnynt i gael mynediad at yr un cyfleoedd â’r boblogaeth yn gyffredinol. Lle bydd 
‘cydraddoldeb’ weithiau’n meddwl unffurfiaeth a dosbarthiad cytbwys adnoddau ymysg yr holl bobl, mae ‘tegwch’ yn dueddol o gynrychioli dosbarthiad adnoddau mewn 
ffordd sy’n diwallu anghenion penodol unigolion drwy gydnabod bod ar rai grwpiau ac unigolion angen mwy neu lai o adnoddau er mwyn cyrraedd yr un cyfleoedd â grwpiau 
a phobl eraill. Nid yw trin pawb yn gyfartal yn arwain at gydraddoldeb o reidrwydd; yn hytrach mae triniaeth gyfartal yn aml yn parhau’r hierarchaethau sy’n bodoli eisoes.  

Aflonyddu yw ymddygiad nas dymunir mewn perthynas â nodwedd warchodedig sydd â’r nod neu effaith o darfu ar urddas rhywun, neu sy’n creu amgylchedd bygythiol, 
gelyniaethus, diraddiol, bychanol neu ymosodol. 

Gall aflonyddu ddigwydd lle caiff unigolyn neu grŵp eu targedu ar sail:
• nodwedd warchodedig wirioneddol
• nodwedd warchodedig ganfyddedig
• unigolyn sy’n gysylltiedig ag un o’r nodweddion gwarchodedig trwy gysylltiad.

Hawliau dynol yw’r hawliau a’r rhyddid sylfaenol y mae gan bob person yr hawl iddynt. Maent yn sicrhau y gall pobl fyw’n rhydd a’u  bod yn gallu ffynnu, cyrraedd eu potensial 
a chymryd rhan mewn cymdeithas. Maent yn helpu i sicrhau y caiff pobl eu trin yn deg a gydag urddas a pharch. Mae gan unigolyn hawliau dynol trwy  rinwedd y ffaith ei fod 
yn fod dynol a rhaid peidio â’u cymryd oddi arno. 

Mabwysiadwyd y Datganiad Cyffredinol o Hawliau Dynol gan Gynulliad Cyffredinol y Cenhedloedd Unedig yn 1948. Ers hynny, mae’r Cenhedloedd Unedig wedi ehangu 
cyfraith hawliau dynol yn raddol i gynnwys safonau penodol i fenywod, plant, pobl ag anableddau, lleiafrifoedd a grwpiau eraill sy’n agored i niwed, sydd bellach yn meddu ar 
hawliau sy’n eu gwarchod rhag gwahaniaethu yn eu herbyn, a fu’n  gyffredin ers cyhyd mewn llawer o gymdeithasau. 

Y weithred o greu amgylchedd lle caiff unrhyw unigolyn neu grŵp eu croesawu, eu parchu, eu cefnogi a’u gwerthfawrogi fel aelodau sy’n cyfranogi’n llawn ynddo. Mae 
hinsawdd cynhwysol a chroesawgar yn derbyn gwahaniaethau ac yn eu parchu. 

Mae pobloedd frodorol yn grwpiau sy’n wahanol yn gymdeithasol a diwylliannol, sy’n rhannu cysylltiadau cyndadol cyfunol â’r tiroedd ac adnoddau naturiol lle maent yn 
byw, neu o le maent wedi eu dadleoli. Mae’r tiroedd a’r adnoddau naturiol maent yn dibynnu arnynt wedi’u cysylltu’n annatod â hunaniaeth y bobloedd, eu diwylliannau a’u 
bywoliaethau, yn ogystal â’u llesiant corfforol ac ysbrydol. 

https://www.un.org/en/about-us/universal-declaration-of-human-rights

Croestoriadedd

LHDTC +

Profiad byw

Grŵp lleiafrifol

Gweithredu cadarnhaol

Nodwedd warchodedig

Addasiad rhesymol

Cyfiawnder cymdeithasol

Mae hyn yn cyfeirio at y syniad bod hunaniaeth unigolyn yn cynnwys ffactorau biolegol, cymdeithasol a diwylliannol amrywiol (gan gynnwys hil, ethnigrwydd, rhywedd, 
crefydd a chyfeiriadedd rhywiol ac ati), a bod pob un o’r rhain yn cyfrannu at ei hunaniaeth gyffredinol a phwy ydyw fel unigolyn. O’r herwydd, mae’n bwysig nodi y gallai 
un person ddioddef nifer o fathau o wahaniaethu ac anghydraddoldeb cymdeithasol systemig o ganlyniad i berthyn i fwy nag un categori cymdeithasol ar yr un pryd. Gallai 
hefyd olygu bod ganddo freintiau neu anfanteision ar sail agweddau gwahanol o’i hunaniaeth; gallai ddioddef rhwystrau neu hyd yn oed cael ei eithrio o un grŵp penodol o 
ganlyniad anuniongyrchol i’r ffaith ei fod yn hunaniaethu â grŵp arall.  

Acronym sy’n cynrychioli sbectrwm y bobl lesbiaidd, hoyw, ddeurywiol, drawsrywiol, cwiar, a’r rhai nad ydynt yn hunaniaethu’n heterorywiol a chisryweddol, megis rhyngryw 
ac arywiol.

Mae hyn yn cyfeirio at y wybodaeth unigryw sydd gan unigolyn oherwydd ei brofiad uniongyrchol o fyw ei fywyd ei hun a hunaniaethu ag un neu fwy o’r nodweddion 
gwarchodedig megis hil, crefydd, cyfeiriadedd rhywiol ac ati. Mae profiad byw yn cyfeirio at ddealltwriaeth person o sut beth yw bywyd iddo fel unigolyn unigryw, sut mae 
pobl eraill yn ei drin, a’i brofiad o ymwneud â’r systemau a phrosesau sydd wedi’u gwreiddio yn y gymdeithas o’i gwmpas. 

Mae hyn yn cyfeirio at grŵp o bobl y mae eu harferion, hil, crefydd, ethnigrwydd neu nodweddion eraill (gan gynnwys economaidd- gymdeithasol, cenedligrwydd a siaradwyr 
Cymraeg) yn llai o ran nifer na’r prif grwpiau ym mhob dosbarthiad. 

Mae gweithredu cadarnhaol yn weithredu cyfreithlon sy’n ceisio goresgyn neu leiafu’r anfanteision y mae pobl sy’n rhannu nodwedd warchodedig wedi’u profi neu ddiwallu 
eu hanghenion gwahanol (e.e. rhoi mentora i annog staff o grwpiau sydd wedi’u tangynrychioli i wneud cais am ddyrchafiad).

Defnyddir y term hwn yn Neddf Cydraddoldeb 2010 i ddisgrifio’r nodweddion sydd gan bobl ac y maent wedi’u gwarchod mewn perthynas â nhw rhag gwahaniaethu ac 
aflonyddu. Ceir naw nodwedd warchodedig o dan y ddeddf: oed, anabledd, ailbennu rhywedd, priodas a phartneriaeth sifil, beichiogrwydd a mamolaeth, hil, crefydd neu 
gred, rhyw a chyfeiriadedd rhywiol. 

Addasiadau rhesymol yw’r newidiadau mae cyflogwr yn eu gwneud i dynnu neu leihau anfantais mewn perthynas ag anabledd rhywun. 
Er enghraifft:
• newidiadau i’r gweithle
• newid trefniadau gweithio rhywun
• darganfod ffordd wahanol o wneud rhywbeth
• darparu cyfarpar, gwasanaethau neu gymorth.

Mae cyfiawnder cymdeithasol yn fath o weithrediaeth ar sail egwyddorion tegwch a chynhwysiant sy’n cynnwys gweledigaeth o gymdeithas lle caiff adnoddau eu 
dosbarthu’n deg, ac mae’r holl aelodau’n ddiogel yn gorfforol ac yn seicolegol. Mae cyfiawnder cymdeithasol yn ymwneud ag actorion cymdeithasol sydd ag ymdeimlad o’u 
hymadferthedd eu hunain, yn ogystal ag ymdeimlad o gyfrifoldeb cymdeithasol tuag at, a gydag eraill. 

Term Definition

Wedi’u tangynrychioli 

WWF-UK

Egwyddorion Ymarfer Gwell WWF-UK

Mae hyn yn cyfeirio at grwpiau o bobl nad ydynt wedi’u cynrychioli’n ddigonol mewn perthynas â’u cynrychiolaeth yn y gymdeithas ehangach. Gall y bobl yn y grwpiau hyn 
wynebu rhwystrau a mathau o wahaniaethu. 

Mae WWF-UK yn cynnwys swyddfeydd yng Nghymru, Lloegr a’r Alban. 

Set o 14 o egwyddorion arweiniol yw’r rhain, wedi’u llunio i’n helpu ni i gyflawni ein hamcanion drwy roi pobl a chymdeithas wrth galon ymarfer cadwraethol da. 

Sail yr egwyddorion yw’r gydnabyddiaeth bod y canlyniadau cadwraethol gorau a mwyaf parhaus wedi’u seilio ar ganlyniadau da i bobl a chymunedau. Hynny yw, ein ffordd o 
gyflawni effaith gadwraethol wirioneddol yw edrych ar hawliau dynol a chadwraeth yn eu cyfanrwydd. Hefyd yn syml, dyma’r peth iawn i’w wneud. 

Er mwyn sicrhau cyfiawnder i bobl a natur, gall pob aelod o staff WWF-UK gymryd perchnogaeth o, ac arwain ar, integreiddio hawliau dynol a’r amgylchedd drwy gymhwyso’r 
egwyddorion i’w gwaith o ddydd i ddydd a chefnogi eu cydweithwyr i wneud yr un peth. 

Mae Egwyddorion Ymarfer Gwell WWF-UK yn cyfeirio at ein gwaith yng nghyd-destun y DU ac maent yn adlewyrchu Canllawiau Cadwraeth Gynhwysol rhwydwaith 
WWF yn gryf.

Term Definition

POBL YW ENAID EIN GWAITH, A RHAID INNI GYSYLLTU Â, A DENU, 
MWY O GEFNOGAETH A CHEFNOGAETH FWY AMRYWIOL 
OS YDYM AM FYND I’R AFAEL Â’R BYGYTHIADAU MWYAF 

ARWYDDOCAOL SY’N WYNEBU EIN BYD NATURIOL.

